
EH Bildu talde politikoa
Grupo político EH Bildu
Ijentea, 1 - 20003 Donostia
 Tel. 943481027  eh_bildu@donostia.eus-– www.donostia.  ehbildu.  eus   -

MOZIO ARRUNTA 

ANOETA ETA LOIOLA ARTEKO TRENBIDEA ESTALTZEKO  AZTERKETA DELA ETA 

EH  BILDU  udal  taldeko  bozeramaile  Reyes  Carrere  Zabalak,  Udalbatzaren  Organo  Araudiko  98.

artikulua oinarri,  honako MOZIO ARRUNT hau aurkezten du, Anoeta eta Loiola arteko trenbidea

estaltzeko azterlana dela eta.

JUSTIFIKAZIOA

Urtarrilean,  Eusko  Jaurlaritzako  Garraio  Azpiegitura  Sailak  behin  betiko  onartu  zuen  “Amarako

(Donostia) trenbide-saihesbidearen informazio-azterlana”.  Azterlan honen helburua da Lugaritz eta

Easo lotzen dituen tunela berritzea eta proiektu horretan, trenaren fluxuaren norabidea desbideratu

nahi da, Lugaritzeko geltokia Anoetako geltokiarekin lotzeko.

Proiektu honen justifikazioa tunel eraberritua erabiltzean datza, bertatik merkantzia-trenak pasa ahal

izateko.

Azterlan hau onartzeak kezka handia sortu zuen Amara Berriko bizilagunengan, auzoaren zati handi

bati eragiten baitio. Izan ere, Eusko Jaurlaritzak topoko trenbideko korridorea (Lasarte-Hendaia linea)

aprobetxatu nahi du Amara Berritik merkantzia-aldaera bat egiteko. Gainera, proiektuak proposatzen

du  salgaiak  gauez  garraiatzeko  bideak  erabiltzea;  beraz,  auzotarren  gaueko  atsedena  kaltetua

gertatuko da.

Duela  hamarkada  bat  baino  gehiago,  Amara  Berriko  bizilagunak  Udalari  eta  Eusko  Jaurlaritzari

Morlans eta Loiola arteko topoko trenbidea lurperatzeko eskatzen hasi zitzaizkien, trenek sortzen

dituzten zaratak eta bibrazioak murrizteko.

Azterlan ugari egin dira orain arte hainbat hirigintza soluziorekin, baina inoiz ez dira gauzatu.

Gaia  bizilagun  eta  udal  taldeen  kezka  izanik,  aurtengo  maiatzean  honako  hau  onartu  zuen

Udalbatzak:  “Donostiako  Udalbatzak  hertsatuki  eskatzen  dio  Eusko  Jaurlaritzari  ikertu  eta  azter

dezala,  Donostiako Udalarekin batera,  zer  alternatiba jasangarri  egon daitezkeen,  Donostian,  ETS

lineako trenen trafikoak bizilagunei ahalik eta kalte gutxien eragiteko”.

Eskaera  horri  erantzunez,  azaroaren  18an  ETSk  lizitaziora  atera  zuen  Morlans-Anoeta  tartean

trenbidearen  hiri-integraziorako  alternatiben  azterlana  idazteko  zerbitzua  130.000  euroko

aurrekontuarekin BEZik gabe. Azterlana jada martxan jarriko denez, ETSren eremu horrek Morlans-

Loiola hartzen duenez eta bizilagunen eskaera hamar urtetan tarte osoaren, hau da, Morlans-Loiola

zatia osoaren gainean egin izan denez,  aukera ezin egokiagoa da azterlana zabaltzeko eta egon

daitezkeen irtenbideak aztertzeko.

Horregatik, EH BILDU udal taldeak honako MOZIO ARRUNT hau aurkezten du: 

1.- Donostiako Udalbatzak hertsatuki eskatzen dio Eusko Jaurlaritzari lizitaziora atera duen Morlans-

Anoeta tartean trenbidearen hiri-integraziorako alternatiben azterlana idazteko zerbitzuan, Anoeta –

Loiolako zatia estaltzeko azterlana gehitu dezala.

Donostian, 2022ko azaroaren 29an

Reyes Carrere Zabala
EH Bildu udal taldearen bozeramalea

http://www.donostia.eus/
http://www.donostia.eus/
http://www.donostia.eus/

	Reyes Carrere Zabala

